
Калі адны і тыя ж памылкі часта робяць вядо-
мыя людзі, то гэтыя памылкі становяцца правіламі.

Кажуць, нішто так не стамляе, як актыўны ад-
пачынак.

Лёгка быць самім сабой, калі ты нікому не 
патрэбны.

Добра, што добра хоць там, дзе нас няма.

Пасведчанне аб шлюбе ўспрыняў як падпіску 
аб нявыездзе.

Крадуць, таму што бедныя, ці бедныя, таму 
што крадуць?..

Калі вам часта ўсміхаецца Фартуна, чакайце 
пільнай увагі і з боку Феміды.

Многіх ужо не купіш: яны даўно прадаліся.

Міхась ПАЗНЯКОЎ,
г. Мінск.

Думка кіруе чалавекам, і толькі рэдкі чалавек 
кіруе думкай.

Стамляешся спадзявацца, але яшчэ горш жыць 
без спадзяванняў.

Яблынька хоць крывая, ды крону трымае.

У які бок ні ідзі — ідзеш да старасці.

Вялікія нараджаюцца спачатку малымі.

У багатага жыццё кароткае, а ў беднага — доўгае.

Убачыў паўночнае ззянне і зразумеў, які белы 
свет каляровы.

Вялікія часам рабілі і маленькія адкрыцці.

Каханне з першага позірку здараецца не-
аднаразова. 

Васіль ДЗЯМБІЦКІ,
Талачынскі раён,

в. Звенячы.

Малюнак Міколы ГІРГЕЛЯ. 

Малюнак Алега КАРПОВІЧА. 

Міхаіл УЛАСЕНКА

А тэлевізар — ці ж сакрэт? —
Надзеў на нас свае вярыгі:
Ён пратаптаў сцяжынку ў свет,
Загарадзіўшы шлях да кнігі.

* * *
За морам — не без драм,
Хапае ў нас пакут…
Мы хочам жыць, як там,
Працуем жа — як тут.

* * *
Ці то з чаркі піць віно,
Ці са шклянкі — ўсё адно.
Вось тады пяе душа,
Як глынеш яго з каўша.

* * *
Мне дым Айчыны дарагі…
Між тым бягуць наўскач крутыя:
Ў афшоры — грошы і мазгі,
Назад жа — страўнікі пустыя.

* * *
На экранах зноў і зноў —
Секс і капіталы.
Эх, раней была любоў,
А цяпер — скандалы.

г. Горкі.

ДробязіДробязі
жыццяжыцця

Малюнкі Аляксандра КАРШАКЕВІЧА. 

БЫВАЕ 
І ТАК...

Атрымаў хабар — атрымаў 
і тэрмін.

Краў ноччу — судзілі 
днём.

Разводзіў гусей — выраслі 
кураняты.

Чакаў гасцей — прыехала 
цешча.

Збіраў грошы на машы-
ну — купіў веласіпед.

Самагонку гнаў — закусь 
у краме купляў.

Піў-курыў — і на здароўе 
скардзіўся.

Заўважыў Віктар ЛОЎГАЧ,
Гомельская вобласць, 

г. п. Акцябрскі.

Малюнак Алега КАРПОВІЧА. 

Малюнак Сяргея ВОЛКАВА. 

МАЛОЧНЫЯ 
ПРЫПІСК І

Міні-фельетон

Л юдзям уласціва перабольш-
 ваць. Прычым наконт чаго заў-

годна. Гэта могуць быць асабістыя 
якасці, дасягненні, зарплата ці коль-
касць страчаных кілаграмаў падчас 
пахудзення. Адны робяць так спецы-
яльна, каб фарсануць перад знаёмымі 
ці сябрамі, другія ж перабольшваюць 
і нават не заўважаюць гэтага, прымаю-
чы хлусню як нешта належнае.

Часцей за ўсё падобная мана не 
прыносіць нікому шкоды. Але так бы-
вае не заўсёды.

Напрыклад, нядаўна супрацоўнікі 
Камітэта дзяржкантролю па Гомельскай 
вобласці праверылі мясцовыя сельгас-
прадпрыемствы і выявілі пэўныя права-
парушэнні. Датычыліся яны завышэння 
паказчыкаў надояў малака.

Так, кіраўніцтва КСУП «Беразнянскі» 
Калінкавіцкага раёна завысіла валавы 
надой малака за 2013 год ажно на 328 
тон. У ААТ «Маісееўка» Акцябрскага ра-
ёна прыпісалі толькі 62 тоны. Прычым 
кіраўнікам апошняга прадпрыемства так 
спадабалася адчуванне перабольшанай 
значнасці, што ў студзені гэтага года 
яны прыбавілі яшчэ 24 тоны малака.

Але ўсіх заткнула за пояс КСУП 
«Ельск». Там працуюць не толькі 
сапраўдныя аматары перабольш-
вання, але і неверагодныя фантазё-
ры. Праверка выявіла ў гаспадарцы 
217 неіснуючых цялят, якія за адзін 
месяц «выпілі» каля 30 тон цэльнага 
малака. Такім чынам летась там было 
прыпісана больш за 400 тон малочна-
га прадукту.

Зараз па гэтых справах вядуцца 
разбіральніцтвы. Віноўныя могуць тра-
піць за краты. Але, на жаль, іх вопыт 
«перабольшвання» некаторыя кіраўнікі 
ўсё ж спакусяцца паўтарыць...

Наталля КУЛЬГАВАЯ.

Па матэрыялах прэс-цэнтра 
Камітэта дзяржаўнага кантролю 

Рэспублікі Беларусь.

Люда вельмі чакала вясну, але 
яе прыход азмрочыўся праблемамі 
са здароўем. Толькі сонца пачало 
прыпякаць, дзяўчына адразу за-
хварэла і два тыдні праляжала на 
бальнічным. Доўга лячыла насмарк, 
а кашаль увогуле жыцця не даваў. 
Што яна толькі не піла: розныя мік-
стуры, сіропы, таблеткі... Але нічога 
не дапамагала. 

Потым увогуле з’явілася нейкая 
абыякавасць, млявасць, дэпрэсія. 
Людзе нічога не хацелася. У нейкі 
момант яна нават пачала паніка-
ваць, палічыўшы, што захварэла 
сур’ёзна. Пайшла ў паліклініку, 
здала ўсемагчымыя аналізы, на-
ват ультрагукавое даследаванне 
зрабіла, але дактары ў адзін голас 
запэўнілі, што ўсё добра: маўляў, 
арганізм «выходзіць» з зімы. 

Не дапамаглі нават сяброўкі. 
Іх Люда запрасіла ў госці, калі зра-
зумела, што ёй патрэбны парады не 
толькі дактароў. 

— Нешта я зусім расклеілася. 
Здаецца, і не хварэю нічым, а ад-
чуваю, што нешта не тое, — паскар-
дзілася Люда і паставіла чайнік на 
пліту.

— Ды чаго ты панікуеш! Усё бу-
дзе добра, — супакоіла яе Марына 
і пацягнулася ўзяць пячэння.

— А сімптомы якія? — дзелаві-
та спытала Оля. — Няўжо ўсё так 
дрэнна?

— Ды не ведаю я! — ледзь не 
плачучы пралапатала Люда.

— Можа, адпачынак вазьмі? Вы-
спішся, вось усе твае хваляванні 
і пройдуць самі сабой, — прапана-
вала тая.

— Не, не магу. Я на бальнічным 
правалялася два тыдні. Хто мяне 
зараз адпусціць? Тым больш, мне 
справаздачу трэба здаваць, — сумна 
пакруціла галавой Люда.

— У мяне нешта падобнае было 
пару гадоў таму, але ў нейкі момант 
прачнулася з ранку і зразумела, 
што жыццё цудоўнае, энергіі хоць 
людзям на вуліцы раздавай, — ада-
звалася Марына.

— Твае б словы — ды мне ў гала-
ву, — усміхнулася дзяўчына. 

Калі сяброўкі разышліся, Люда 
яшчэ доўга сядзела на кухні, і яе 
думкі луналі дзесьці далёка-далёка.

«Калі не дапамагае звычайная 
медыцына, трэба звярнуцца да на-
роднай! — раптам вырашыла дзяў-
чына. — Чаму я раней не здагада-
лася?»

На наступны дзень Люда пабегла 
ў кніжны магазін. Там ёй на вочы 
трапіліся некалькі кніг, якія распа-
вядалі пра таямніцы народнай ме-
дыцыны. Па дарозе купіла яшчэ не-
калькі часопісаў і газет з такой жа 
тэматыкай. Увесь астатак дня Люда 
прасядзела як на іголках. Ёй кар-
цела як мага хутчэй прыйсці дамоў 
і заняцца вывучэннем усіх гэтых 
«дапаможнікаў».

Спачатку дзяўчына сур’ёзна 
ўчытвалася ва ўсялякія рэцэпты, 
абрады і рэкамендацыі. Але потым 
яе захапіў сапраўдны азарт, бо чым 
больш гартала старонкі, тым часцей 
трапляла на зусім дзіўныя і незра-
зумелыя парады, ад якіх раз-пораз 
прабіраў здаровы смех.

Прывядзём некалькі прыкладаў, 
якія прачытала Люда. Дарэчы, гэта 
не прыдумкі, яны сапраўды былі 
надрукаваныя.

«Для барацьбы з аблысеннем. 
Выкапайце які-небудзь дзікі корань 
расліны, выражце з яго падабен-
ства мужчынскай ці жаночай фігуры 
і пасадзіце зноў у зямлю. Калі праз 
год выкапаць гэты корань і ў галаву 
«чалавечка» ўторкнуць зерне про-
са або ячменю і даць яму пусціць 
расткі, то ў таго, хто здзейсніў гэты 
абрад, вырастуць валасы на гала-
ве, нават калі ён быў да гэтага часу 
поўнасцю лысым». 

«Настойку з дажджавых чарвякоў 
прымаюць пры хворым сэрцы, скле-
розе і эпілепсіі…» 

«Каб пісьмо дайшло своечасова. 
«Крест святой, защитник крепкий. 
Упреди трудности послания моего, 
защити от непогоды, потери и нера-
дивых рук человеческих. Пусть несёт-
ся моё послание на крылах быстрых 
и да придёт оно точно в срок. 
Аминь».

«Калі чалавек у запоі, загаворва-
юць замок словамі: «Замок быў гара-
чым? Быў. Замок, ты астыў? Астыў. 
Раб божы (імя п’яніцы), ты гэтыя 
дні піў? Піў. Больш і кроплі ў рот не 
возьмеш? Не вазьму. Амінь». Пасля 
трэба даць п’яніцу выпіць некалькі 
глыткоў вады, у якім ляжаў гэты за-

мок, потым пырснуць яму на твар 
і шыю. Трэба гэта рабіць на меся-
цы, які сыходзіць».

«Каб ежа ў рот не прасілася. 
Абрад праводзяць на месяцы, які 
сыходзіць. Купіце самы любімы 
прадукт, ад якога вы набіраеце 
вагу, і скажыце: «Добры дзень 
і да пабачэння, у апошні раз цябе 
купляю». Калі прынясеце яго да-
моў, пакладзіце на белую сурвэтку 
і скажыце: «Лажыся, суніміся, 
у рот не прасіся, а прасіся за па-
рог, за бліжэйшы астрог, у чужы 

рот, у чужы жывот. Там ляжы, 
спачывай, лішнюю вагу забірай!» 
Затым з кожнага боку адкусіце па 
невялікім кавалку і прыгаворвайце: 
«У апошні раз ем, свой рот больш 
не слухаю». Пасля загарніце гэты 
прадукт у сурвэтку, аднясіце да 
турмы і выкіньце там».

Люда не магла адарвацца ад 
гэтых старонак да позняй ночы... 
Яна і смяялася, і здзіўлялася, 
і ўяўляла, і крывілася ад агіды, 
і нават нешта выпісвала ў сшы-
так. Ад перажытага яна так ста-

мілася, што нават не заўважыла, 
як заснула. 

Раніцай дзяўчына прачнулася 
з вельмі добрым настроем. Ёй ха-
целася танцаваць і спяваць. Абыя-
кавасць і млявасць бясследна знік-
лі. Збіраючы раскіданыя па ложку 
кнігі і часопісы, Люда з усмешкай 
сказала: «Хто што б ні гаварыў, 
а народная медыцына ўсё ж такі 
дапамагае!» — і паспяшалася на 
працу.

Наталля КУЛЬГАВАЯ.

М
ал

ю
нк

і Ю
ры

я 
М
ІХ
АЙ

ЛА
ВА

.

Малюнак Алега ГУЦОЛА.

Бывае, што і цяля ваўка хапае.

Вы маўчыце, а я буду слухаць.

Два белыя, а трэці, як снег.

Дзе Крым, дзе Рым, а дзе дзядзь-
кава груша.

Народу многа, а людзей мала.

Нашы ідуць, вашы ідуць, вашы на-
шых падвязуць.

Не ведаў, не ведаў, дый забыў.

Няма хлеба — еш пірагі.

Пераклаў з украінскай Міхась КАВАЛЁЎ,
г. Рагачоў. 



6

Малюе
Вікенцій

ПУЗАНКЕВІЧ

Вернісаж

Малюнак Сяргея ВОЛКАВА. 

)алавек — усё роўна, што цэгла: абпальваючыся, 
ён становіцца цвёрдым.

Бернард Шоу (англійскі пісьменнік)

Два альпіні-
сты з апошніх сіл 
дабіраюцца да 
вяршыні, садзяц-
ца перакурыць. 
Адзін пытаецца 
ў другога: 

— Ну, як у цябе 
з тым варыянтам 
абмену кватэры? 

— Адмовіўся. Што я, дурань — 
на пяты паверх і без ліфта?! 

* * *
— Дарагая, будзеш глядзець 

фігурнае катанне? 
— Буду! А хто ўдзельнічае? 
— «ЦСКА» і «Манрэаль»! 

* * *
Як шкада, што людзі, якія 

ведаюць, як трэба гуляць у фут-
бол, сядзяць на трыбунах! 

* * *
Баксёра можа пакрыўдзіць 

кожны, але не кожны паспее 
папрасіць прабачэння!

* * *
— Гэта праўда, што ты ўмееш 

гуляць у шахматы з заплюшча-
нымі вачамі? 

— Праўда, але з табой гуляць 
не буду. 

— Чаму? 
— Прайграваць надакучыла. 

* * *
— Людзі, якія робяць раніш-

нюю зарадку, паміраюць у сто 
разоў радзей за астатніх. 

— Чаму? 
— Таму што іх у сто разоў 

менш. 

* * *
— Вырашыў крыху патрэніра-

вацца. Што параіце?
— Вам для «пантоў» або для 

самаабароны? 
— Для самаабароны. 
— Тады раю вам бег. 

Малюнак Міколы ГІРГЕЛЯ. 

Дасціпнае слова паэта
Гумар з Антона БЯЛЕВІЧА (1914 — 1978), як казалі, сыпаўся сам. Быў паэт па-на-

роднаму дасціпны, нечаканы на вострае слова. Карыкатурысты малявалі ягоны твар 
у выглядзе спелага яблыка — антона наліўнога. А паэт Анатоль Вялюгін часта паўтараў 
сваю звыклую эпіграму:

Антанега, Антанега —
Наша гордость и краса.
Пропадай моя телега —
Все четыре колеса. 

Антанегам, дарэчы, называў паэта Якуб Колас.
Пяру таленавітага пісьменніка Антона Пятровіча Бялевіча належаць шматлікія верша-

ваныя зборнікі, кнігі прозы, нарысаў, публіцыстыкі, творы для дзяцей. Выдаў таксама 
зборнік сатырычных і гумарыстычных твораў «Хлеб і нахлебнікі» (1957).

Часта друкаваўся А. Бялевіч і ў «Вожыку». У ягонай Бібліятэцы выйшла кніга вершаваных 
фельетонаў «Маштабны Міканор» (1963). Столькі гадоў мінула з таго часу, а многія творы 
паэта, 100-годдзе з дня нараджэння якога мы сёлета адзначаем, актуальныя і дагэтуль.

Нарадзілася ў сяле
Пархавеня Каця.
Падрастала там,
Але
У сялянскай хаце.

Стала сумна з той пары,
Як скончыла школу.
Ну, падумайце… Бары,
Поле навакола.

Ні тралейбуса таго,
Ні тэатра. Божа!
А вучылася чаго?
Жыць тут больш не можа.

Не даіць жа ёй кароў
Ды запарваць сечку,
Не карміць жа парсюкоў,
Не стрыгчы авечку!

У жніво ж не стаць у рад
Са старэнькай маці.
Ёсць у Каці атэстат —
Рай давайце Каці!

Не дарэмна ж дзесяць год
Шліфавала парты.
Дайце ж Каці разварот,
Каця вам не жарты!

Ну, хоць стаць бы нянькай ёй!
А там — гора мала…

У мадзісткі гарадской
Нянькай Каця стала.

Соску ў рот малому пхне,
Ды не спіць кірпаты.
— Адарваў ты рукі мне,
Спі ты, чорт зіркаты!

Вяне Каця ад нуды:
Хвост дзяцей — вось гора…
Нейкі францік малады
Круціцца: — Сіньёра,
Вашы дзеці?
— Што вы? Не.
Брацікі, сястрычка —
А старэйшы:
              — Няня, мне
Хочацца вадзічкі.

Сохне Каця ад нуды,
Зразумейце самі.
Раптам францік малады
З чорнымі вусамі,
Кінуў жарцік ёй такі:
— Я хацеў, сіньёра,
Папрасіць тваёй рукі —
Нянька ты, вось гора!

Закіпела ў сэрцы кроў.
Што рабіць? Скажы ты!..
Лепш даіла б ты кароў,
Жала ў полі жыта.

Прамаўчала. Што сказаць?
Правільна прыкмеціў…
Падняліся год праз пяць
У мадзісткі дзеці.

Каці тут ніхто не рад,
Лішняй ужо стала.
Што ні зробіць — то не ў лад.
Моў, карысці мала.

Гаспадыня ўсё скубе,
Пачынае грызці:
— Перакройвала цябе,
Кэтры, без карысці.

Вострым словам, як пілой,
Рэжа ў злосці дама:
— Што за мова? Божа мой!
«Ёсць», «няма», «таксама»!

Ты дзяцей калечыш мне,
Выйшла з нейкай нетры.
Ты не трэба, Кэтры, не.
Будзь здарова, Кэтры!

Будзь здарова! А куды
Ёй падзецца, Кэтры?
Маладзенькія гады
Пушчаны па ветры.

Што рабіць ёй? Зноў назад?
Зноў у бор ды ў нетры?..
Толькі ўжо на іншы лад
Скроеная Кэтры.

З усіх кніжак — кніга мод
Толькі ёй па густу:
Пераймала колькі год
Звычкі дамы тлустай.

Дух і нораў дамы той,
Крошкі ўсе пабрала.
Нават з моваю сваёй
У разладзе стала.

Выйдзе ў поле — ў каласах
Шолахі ад ветру.
Кажа Кэтры: — Чудзіса! —
Лезе ў жыта Кэтры.

— Не тапчыся там, — кажу, 
— Жыта паламала.
— А мне хочацца ва ржу, 
— Кэтры адказала.

— Пойдзеш, Каця, 
              жыта жаць?..
Пойдзем, — кажа маці.
— Што ты? Што ты? 
            Ведай, маць —
Кэтры я, не Каця.

Жаць мне жыта? Ты ўсур’ёз?
Пакалю ж я рюкі…
Так задрала ўгору нос —
Не дастанеш крукам…

Год за годам адплылі, —
Маладосць завяла…
Адляцела ад зямлі,
Неба не дастала.

Так між небам і зямлёй
Плавае ў паветры.
Са скалечанай душой
Тая Каця — Кэтры.

«Маштабны Міканор», 
Мн., 1963 г.

Антон БЯЛЕВІЧ

Малюнкі Пятра КОЗІЧА.

Гэты надпіс я перачытала не-
калькі разоў. Спачатку падумала, 
што вынайшлі новае малако, якое 
ўтрымлівае... алкаголь. Інакш ча-
му ім так зацікавілася ДАІ? За-
тым, уважліва вывучыўшы састаў, 
пераканалася, што гэта самае 
звычайнае малако, без усялякіх 
дабавак. 

Вядома, я за бяспеку руху, 
але, можа, такія папярэджанні 
варта пісаць на гарэлцы? Мяркую, 
эфект быў бы куды большы.

Вольга ЛОБІК,
г. Гродна.

А што
далей?

Вось такая аб’ява вісела 
нейкі час на дзвярах сталічнага 
магазіна «Рыболовный ЗооМир». 
Прачытаўшы яе, у думках прыкі-
нуў, што песня ад прадаўшчыцы 
абыдзецца мне ў некалькі мар-
скіх свінак і хамячкоў. Відаць, 
і тарантула давядзецца прыку-
піць. А для песні ад дырэктара 
трэба будзе набыць яшчэ і цэлае 
сямейства вожыкаў. 

Паколькі месца для міні-заа-
парка ў маёй кватэры ўсё ж ма-
лавата, вырашыў адмовіцца ад 
зманлівай прапановы і застацца 
без песні. Затое ўсміхаліся ўсе 
наведвальнікі магазіна абсалютна 
бясплатна!

Аляксандр БУРАКОЎСКІ,
г. Мінск.

Прагульваючыся аднаго разу 
па Сцяпянцы, я ўбачыла вось та-
кое дрэва. Дальбог, нашы лю-
дзі — самыя знаходлівыя ў свеце! 
Таму не здзіўляйцеся, калі ўбачы-
це наступны раз спадарожнікавую 
талерку на кусце бэзу ці плазмен-
ны тэлевізар на агародзе. У гэтым 
свеце ўсякае бывае...

Ганна КІСЛУШЧАНКА,
 г. Мінск.

М аруся і Суклета,
 дзве вясковыя ба-

булькі-суседкі — вялікія ама-
таркі серыялаў. Але неяк 
у Марусі зламаўся тэлеві-
зар. Таму сваю любімую 
«мыльную оперу» ёй давя-
лося глядзець у Суклеты. 

Серыял быў такі ціка-
вы, што немагчыма было 
адарвацца. Калі ж нарэш-
це пачалася рэкламная 
паўза, гаспадыня падха-
пілася:

— Ой, што гэта я? Да-
вай цябе хоць пачастую 
чым! Пайду кампоціку 
прынясу, якраз слоік ад-
крыла. 

— Прынясі, прынясі, — 
пагадзілася Маруся. — А то 
ад перажыванняў у мяне 
аж у роце перасохла.

Суклета хутка вярну-
лася. Яна лыпала вачы-
ма, няўцямна глядзела на 
суседку і яшчэ доўга не 
магла прамовіць ніводнага 
слова.

— Што гэта з табой? — 
здзіўлена спытала Маруся. 

— Ха… ха… халадзіль-
ніка няма, — ледзь адка-
зала Суклета.

— Як няма?!
— Паглядзі, калі не ве-

рыш.
Маруся патупала на 

кухню да халадзільніка. На 
тым месцы, дзе ён стаяў 
дагэтуль, былі выразна 
бачны толькі пятачкі ад 
ягоных ножак.

Тут, вядома, стала не 
да серыяла. Што рабіць? 
Суклета кінулася да ўчаст-
ковага. Як на ліха, таго не 
аказалася дома. Паклікала 
суседа Цімку. Ён паспа-
чуваў і выказаў здагад-

ку: «Вынес нехта. Шукай 
цяпер ветру ў полі… Але 
калі будзеце так заўзята 
разведваць, як глядзіце 
серыялы, то абавязкова 
знойдзеце».

Да раніцы Суклета не 
заплюшчыла вачэй, ляжа-
ла ў ложку і перажывала: 
«Старыя дурніцы! Трэба ж 
было гук той цішэй зра-
біць! А то далі на ўсю моц, 
не чулі нават, як злодзеі 
ў хату ўлезлі ды вынес-
лі халадзільнік. Во глухія 
цяцеры! Засмяюць цяпер 
людзі».

Але ўчастковы ўжо праз 
два дні знайшоў рабаўнікоў. 

Яны доўга не аднекваліся. 
Папрасілі толькі, каб ён не 
расказваў вяскоўцам па-
драбязнасцей справы. Вы-
светлілася, што, каб вынес-
ці халадзільнік з хаты, яны 
выставілі на падлогу тры 
слоікі з самагонам і адзін 
з кампотам. А прадалі на-
рабаванае ў суседняй вёс-
цы ўсяго за адну бутэльку 
гарэлкі. Вось гэта перажы-
ванні!..

Над злодзеямі-небара-
камі рагатала ўся вёска. 
А Суклета падчас прагля-
ду сваіх любімых серыялаў 
пачала зачыняць дзверы на 
кручок. Жыццё навучыла…

г. Гомель.

Малюнак Аляксандра КАРШАКЕВІЧА. 

Васіль ТКАЧОЎ

— А мы ў 1941 годзе, наадварот, ад гэтай работы ўцякалі!..

Свая іерархія

— Чаму гэта вы аднаго сабаку 
трымаеце на вуліцы, а другога — 
у хаце?

— Гэты, дваровы, ахоўвае таго, 
пародзістага і дарагога, каб не 
ўкралі.

Нядаўна

— Бачу, вы вельмі захапіліся гэ-
тым серыялам. І даўно яго пачалі 
паказваць?

— Не. Усяго толькі два гады 
назад.

Не супраць

Жонка:
— Нармальныя мужы падаюць 

сваім жонкам каву ў ложак!
Муж:
— Я таксама падам, ты толькі пры-

гатуй.
 

«Пачаставалі»

За сталом сядзяць госці. Захо-
дзіць сусед. Гаспадар пытае:

— Чаму не бярэш чарку?
— Дык ты ж не наліў…
— Ну, не хочаш — не трэба!

Радасць

— На мяне яшчэ звяртаюць увагу 
іншыя жанчыны! — хваліцца жонцы 
сямідзесяцігадовы дзед Трафім. — 
І хоць яны значна старэйшыя за 
мяне, усё роўна прыемна!

Пастарэла

Жанчына скардзіцца знаёмай:
— Раней, бывала, выйду на да-

рогу, каб пад’ехаць, яшчэ руку не 
падыму, а вадзіцель ужо спыняец-
ца. Цяпер жа, хоць ты ляж, дык 
аб’едзе, а не спыніцца...

Вінаваты 
канец свету

— Кажуць, ваш малады сусед 
памёр. Што здарылася?

— Узрадаваўся, што канец свету, 
пра які было столькі чутак, не ад-
быўся. Цэлы тыдзень гэту падзею 
адзначаў...

Міхась СЛІВА,
г. Рагачоў.

Малюнак Руслана БОГУША.

Аўтобус едзе турыстычны.
Распавядае жвава гід:
— Направа — помнік гістарычны,
Налева — дзіўны краявід.

Скульптура ў бронзе — чалавеку,
Што быў героем, ваяваў…
Шынок стары — у ім спрадвеку
Мужык капейку пакідаў.

Далей — дзівосная мясціна,
Дзе ўсе кідаюць піць, курыць…
Пад’ехалі: дубок, хваіна
І шыльда «Могілкі» вісіць…

Святлана БЫКАВА,
г. Заслаўе.

Да 70-годдзя вызвалення Беларусі

ПАРТЫЗАНСКІЯ 
           ЧАСТУШКІ

Ты дарэмна, Гітлер, выеш,
Ты дарэмна танкі шлеш,
Ленінград не заваюеш,
Сталінград не забярэш.

* * *
Муж раней быў брыгадзірам,
Я была даяркай,
Цяпер муж мой камандзірам,
А я санітаркай.

Запісаны ад партызан
І. Гутаравым.
Красавік 1943 г.

З А Г А Д К І

Масць — рыжа-цёмная,
Вочы бессаромныя.
Крывяжэрны і люты,
Б’юць яго усюды.
Адгадайце цяпер,
Што гэта за звер?

Пуза — з гумалястыкі,
На мундзіры свастыка,
Есць усё, што ўкрадзена...
Што гэта за гадзіна?

ПАГАВОРКІ

Не мялі языком, а калі штыком.

Дзень пражыць — немца ўлажыць.

Малая граната, ды многа толку.

КАРОТКІЯ ЖАРТЫ
ЗАЗНАЎСЯ

— Як табе падабаецца? Ганс пры-
ехаў з фронта, нават рукі не падае.

— Зазнаўся мусіць?
— Ды не! Руку ён пакінуў пад 

Віцебскам.

У НЯМЕЦКІМ БЛІНДАЖЫ

Палкоўнік фон Гоп-Скок заўважыў, 
што обер-лейтэнант спіць у ботах.

— Чаму вы спіце ў ботах, пан 
афіцэр? Гэта-ж... не гігіенічна!

— Затое практычна, пан палкоў-
нік. Я больш спадзяюся на свае 
ногі, чым на свой батальён.

Чэрвень 1943 г.

(Адгадка: Гітлер).

(Адгадка: немец).

Сёлета мы адзначаем 70-годдзе вызвалення Беларусі ад нямецка-фашысцкіх захопнікаў. 
«Суджана мне было нарадзіцца, толькі не суджана было мець дзяцінства. Адразу ж стаў на ўласныя ножкі, 

натапырыў калючкі і пайшоў ваяваць — давіць фашысцкую гадзіну», — так згадваў «Вожык» той час, калі на 
нашу зямлю папаўзла карычневая фашысцкая набрыдзь. 

Як вядома, у пачатку Вялікай Айчыннай вайны па ініцыятыве ЦК Кампартыі Беларусі пры штабе цэн-
тральнага фронту, які знаходзіўся ў Гомелі, пачаў выходзіць агітплакат «Раздавім фашысцкую гадзіну». Яго 
рэдактарам быў прызначаны Міхась Чавускі.

Агітплакат выпускаўся ў розных месцах, з рознай перыядычнасцю, розным тыражом. Але таемнымі, 
пакручастымі сцежкамі ён даходзіў амаль да кожнага партызанскага атрада, да кожнай акупаванай 

За Бухарэстам б’юць гарматы,
Яны і пад Варшавай б’юць.
То цуда-рускія салдаты
На штурм нябачаны ідуць.

Дрыжыць Берлін ад кананады,
З усходу, захаду, паўдня
Да логава фашыста-гада
Спяшыць сталёвая браня.

Ідуць злучэнні баявыя.
Відаць нямецкая зямля.
Штодня на гітлераўскай шыі
Тужэй сціскаецца пятля.

Штодзень, да перамогі бліжай.
Трашчыць фашысцкі чорны лад.
Амерыканцы за Парыжам,
Падходзяць нашы пад Белград.

Румыны здрадзілі Берліну,
Балгары свой змянілі ўрад.
І кажа фін, што немцаў кіне
І сам адступіцца назад.

Адны халуі зухавата
Адольфу ліжуць біты зад.
Адну і атрымаюць плату
У судны дзень халуй і кат.

Час блізак светлай перамогі.
Усе на Захад, як адзін!
Для нас няма другой дарогі
Апроч тае, што на Берлін.

Анатоль Астрэйка.
Верасень 1944 г.

вёсачкі і быў у найвялікшай цане: па мерках каштоўнасцей каціраваўся нараўне з аўтаматам, кулямётам, 
толавай шашкай… 

Янка Купала, Якуб Колас, Кандрат Крапіва, Кузьма Чорны, Пятрусь Броўка, Аркадзь Куляшоў, Пімен 
Панчанка, Максім Танк, Анатоль Астрэйка, Максім Лужанін — далёка не поўны пералік аўтарскага актыву  
сатырычнага выдання тых часоў. Кожны выпуск багата ілюстраваўся карыкатурамі В. Букатага (таленавітага 
юнака, які загінуў у адным з партызанскіх баёў), І. Ахрэмчыка, В. Казак, Л. Брадатага, К. Елісеева, Д. Кра-
сільнікава і іншых. 

«Калі Савецкая Армія даканала фашысцкую гадзіну, я дэмабілізаваўся. Надзеў цывільнае адзенне і вярнуўся 
дадому, у свой родны Мінск. Было гэта ў 1945 годзе. У гэты час мяне перахрысцілі і далі новае імя: «Вожык». 
Мой хросны бацька — Кандрат Кандратавіч Крапіва — сказаў прыкладна так: «Паколькі мы назвалі яго Вожыкам, 
а ён і сапраўды Вожык, дык няхай у яго і будзе мірная прафесія ляснога санітара». Так і здарылася…

«Вожык» шчыра віншуе ветэранаў, усіх, хто набліжаў нашу Перамогу, а таксама жыхароў Беларусі 
з гэтай датай!



14

Малюнкі Алега ПАПОВА.

СМС З АФРЫКІ

     Міні-фельетон

К ожны дзень махляры вынаходзяць новы
 спосаб, каб выцягнуць грошы з кішэняў 

даверлівых грамадзян. У век інфармацыйных тэх-
налогій падманваць стала яшчэ прасцей.

Многія людзі атрымліваюць на мабільны тэле-
фон смс-паведамленні пра тое, што яны выйгралі 
прыз ці што ў іх існуе запазычанасць па крэдыце, 
ды перазвоньваюць па ўказаным нумары. У роз-
ных сацыяльных сетках можна сустрэць рэкламу, 
якая прапануе шматлікія бонусы ўзамен на смс. 
Часта ў пастку махляроў трапляюць тыя, хто чытае 
смс накшталт: «У мяне праблемы! Пакладзі на тэ-
лефон (далей ідзе нумар) 500000 рублёў. Потым 
усё растлумачу». Нядзіва, што многія выконваюць 
просьбу: а раптам у кагосьці з блізкіх сапраўды 
здарылася нешта дрэннае?.. У выніку такіх зван-
коў з рахункаў спісваюцца грашовыя сродкі.

Зусім нядаўна тысячы беларусаў, уладальнікаў 
сотавых тэлефонаў, атрымалі смс ад розных ма-
більных аператараў ці сервісных службаў: «Здрав-
ствуйте, перезвоните мне срочно». Уважлівых 
людзей адразу насцярожыў незвычайны нумар, 
які пачынаўся з лічбаў 232, а даверлівыя прастакі 
кінуліся тэлефанаваць, каб даведацца, каму яны 
спатрэбіліся.

Як высветлілі міліцыянеры, нумар, з якога 
адпраўлялася гэта паведамленне, зарэгістраваны 
ў адной з афрыканскіх дзяржаў. Ён платны, зва-
нок каштуе каля дзесяці тысяч беларускіх рублёў. 
І паколькі людзі тэлефанавалі на гэты нумар доб-
раахвотна і па ўласнай волі, дык і плаціць за зва-
нок трэба гэтак жа...

Таму варта заўсёды быць пільным, сачыць за 
сваімі мабільнымі «кішэнямі» і не тэлефанаваць 
незнаёмым абарыгенам у Афрыку.

Наталля КУЛЬГАВАЯ.

Па матэрыялах Упраўлення 
інфармацыі і грамадскіх сувязей 
Міністэрства ўнутраных спраў.

r маладосці мы горы руйнуем, а по-

тым спрабуем выбрацца з-пад іх.

Казімеж Хыла (польскі сатырык)

Малюнак Сяргея ВОЛКАВА. Малюнак Алега ГУЦОЛА.

Малюнак Аляксандра ЦІХАНАВА. Малюнак Паўла ГАРАДЦОВА. 

П

ры
ехалі!..

«ЁСЦЬ! ДЗВЕ!..»
Быль

У школу, дзе я працавала, 
павінны былі прыехаць дзве пра-
вяраючыя з вобласці. Настаўнікі, 
вядома, хваляваліся, не раўнуючы, 
як школьнікі перад кантрольнай. 

У той дзень я працавала 
ў другую змену і таму загадзя 
папрасіла калегу, якая ішла на 
першы ўрок, патэлефанаваць мне 
ў дзевяць гадзін раніцы. Маўляў, 
раскажаш, што за правяраючыя 
прыехалі, наколькі строгія жанчы-
ны, што пытаюцца і іншае.

Роўна ў дзевяць гадзін зазві-
неў тэлефон. 

— Ну, як, ёсць? — схапіла 
я трубку.

— Ёсць! Ёсць! — чую вясёлы 
голас.

— Дзве?
— Дзве! Дзве! — голас робіц-

ца яшчэ весялейшым.
— А чаму ты гэтак радуеш-

ся? — не разумею я.
— Ой, ды як тут не радавацца! 

Усю ноч не спалі, але ж дачакалі-
ся: у Лысухі і ў Краснухі па цёлцы 
нарадзілася! Прыходзь, Марыля, 
сама ўбачыш...

Маладзейшым чытачам трэ-
ба, відаць, патлумачыць: раней 
тэлефонная сувязь была кепскай, 
і нават набраўшы патрэбны ну-
мар, можна было трапіць зусім 
не да таго абанента. 

А правяраючыя, між іншым, 
у той дзень так і не прыехалі...

Зоя НАВАЕНКА,
Глыбоцкі раён,
г. п. Падсвілле.

Бягу у лес, як на спатканне,
Спяшаюся, бы ў першы раз.
Грыбы збіраюцца уранні,
А не ў абед ці позні час.
Ну, вось і першы баравік!
Здаровы, з тоўстаю нагою.
Ён у сям’і расці прывык,
Таму й другі не за гарою.
А далей — болей, о-го-го!
Грыбоў тут цэлая «атара».
Хоць ты бяры яшчэ каго
Ды разам з ім збірай у пары.
Круціўся я, нібы вавёрка:
Калі яшчэ удача стрэне? 
Гляджу — а кошык поўны з горкай…
Пайшло у ход маё адзенне.
Грыбы ж, нібыта на дражджах,
Растуць, вылузваюцца з долу.
Ой, назбіраўся — проста жах!
Пад вечар з лесу выйшаў… голы!

Мікола ГРАБЯНЁК,
Шаркоўшчынскі раён,

в. Радзюкі.

Малюнак Вікенція ПУЗАНКЕВІЧА, тэма Міхася СТЭФАНЕНКІ.

«КАВАЛЕР»
Байка

У цёплай норцы без турбот
Сядзела Мыш каторы год.
І немалую гаспадарку
Цягнула на мышыным карку,
Не дачакаўшыся падмогі.
Ды раз вандроўніка з дарогі
Нібыта ліха прынясло:
Наведаў пан Пацук сяло.
Быў ладны, важны, ганарлівы,
Па ўсім відаць, не баязлівы.
Напэўна, княжаская кроў
У ім цякла з сівых вякоў.
Паненка Мышка — прыг ды скок,
Спякла салодкі піражок.
Яе вусаты кавалер
Не жаніхоўскі меў намер,
І з пачастункам тым мышыным
Управіўся за дзве хвіліны.
Пасля ён знішчыў горку зерня,
Галоўку сыру, з мёдам пернік…
І так за тыдзень вельмі ж лоўка
Падчысціў мышкіну кладоўку.

___________________

…Пацук збіраецца ў дарогу —
Не кліча Мыш з сабой, нябогу.
Навошта цяжар на плячах?
Пад’есці можна і ў гасцях.

Наталля ПАХАМОВІЧ,
г. Мінск.

Малюнак Аляксандра КАРШАКЕВІЧА,
тэма Валянціны ГАРБАЧУК. 

Анатоль ЦЫРКУНОЎ

Пакуль паляваў на аленя
Алесь сярод белых снягоў,
Яму «змайстравала» Алена
Цудоўную пару рагоў.

Прыйшоў без здабычы дахаты,
Яшчэ, да ўсяго, і рагаты…

г. Мінск.

Малюнак Алега ГУЦОЛА.

fанчыны створаны для таго, 
каб іх кахалі, а не для таго, каб іх 
разумелі.

Аскар Уайльд
 (англійскі пісьменнік)

Сучаснае кіраванне

— Ты не ведаеш, чаму на дзвярах 
нашага сельскага Дома культуры амаль 
заўсёды вісіць замок? — пытае Алесь 
у суседа.

— Відаць, дырэктар перайшла на 
кіраванне ўстановы па інтэрнэце…

Іван, ды не дурань

 Іван, памяняўшы шмат пасад, вырашыў уладкавацца ў бюро 
рытуальных паслуг.

— А ці справіцеся вы са сваімі абавязкамі? — спытаў у яго 
дырэктар.

— Для нябожчыкаў я рады старацца з усіх сіл! Думаю, яны 
будуць задаволены маёй працай. Калі ж у каторага ўзнікнуць 
прэтэнзіі, дык ёсць кніга скаргаў, няхай сабе піша, — запэўніў 
начальніка прэтэндэнт на пасаду.

Кампенсацыя

Муж дапытваецца ў жонкі:
— Чаму ты здраджваеш мне з іншымі мужчынамі?
— Што ты, ніякай здрады з майго боку няма! Я толькі кам-

пенсую тое, што ты мне недадаеш...

Даслаў Пётр БАБРУК,
Пружанскі раён,

в. Шубічы.

Не ўгадала

Муж позна вяртаецца з працы. Жонка ўпікае:
— Зноў па барах бадзяўся?
— А вось і не ўгадала! У знаёмага дома пілі.

Застаюся з табою...

Стары дзед назірае, як у вырай адлятаюць журавы, і ціха 
напявае: «А я застаюся з табою, а я застаюся з табою…»

— З кім застаешся? — пытае жонка.
— З табою, старая качарга.

Кнігалюб

— Ці часта ты ходзіш у бібліятэку? — цікавяцца ў Зінаіды.
— Часта, — адказвае яна.
— Значыць, ты вялікі кнігалюб?
— Але! Шосты год туды пошту нашу.

Даслаў Віктар ЛОЎГАЧ,
Гомельская вобласць,

г. п. Акцябрскі.

Смачны напой 
На вясковым вяселлі 

гарадская дама выбірае 
для сябе вытанчаны напой: 

— Гэта хенэсі?
— Гэта самагонэсі! — 

адказвае ёй бабулька.

Заўтра не будзе! 
— А што будзе, калі 

выпіць шмат гарэлкі?
— Будзе паслязаўтра.

Калі падумаць 
цвяроза…

 
— Вось я магу тры лі-

тры гарэлкі выпіць — і ні 
ў адным воку!

— А навошта тады 
піць?!

Як графін 

— Рыгор, ты як гра-
фін: у табе літр гарэлкі, 
а ты ўсё стаіш!

Сантэхнік 
не спазніўся 

Званок у дзверы. 
— Хто там?
— Сантэхніка выклі-

калі?
— Так!
— Куды занесці?

Прыклеены 

Муж позна ўначы пры-
цягваецца дахаты п’яны 
і падае. 

Раніцай жонка гнеўна 
пытаецца: 

— Што ты ўчора піў? 
Я не магла адарваць цябе 
ад падлогі!

Муж — у жаху: 
— Няўжо клей?!

Даслаў 
Канстанцін 

КАРНЯЛЮК, 
г. Віцебск.

Віктар КУНЦЭВІЧ

Зайшло у хату гора,
Глядзіць і не міргне.
Пытаюся з дакорам:
«Чаму ты да мяне?»
Маўчыць, як анямела.
А келіх… Ён наліты.
Я выпіваю смела
І гавару адкрыта:
«Прыход твой штосьці 
                  значыць,
Кажы, чаго хацела?»
«Я — белая гарачка,
Давай павар’яцеем».

г. Магілёў.

Абляпіха — жонка ў дзень зарплаты.
Аднадольная — жанчына, якая была замужам адзін раз.
Брусніцы — ніжні брус.
Вароніна вока — цешча.
Жабнік — бусел.
Жывакост — худы мужчына.
Зверабой — паляўнічы.
Касцянка — худая жанчына.
Чыстацел — лазеншчык.

Алена ЛІХАДЗІЕЎСКАЯ,
Маладзечанскі раён,

в. Чырвонае.
Малюнак Сяргея ВОЛКАВА. 

Малюнак Міколы ГІРГЕЛЯ. 

Акампаніятар — душа кампаніі.

Вусень — асоба з доўгімі вусамі.

Ёлупень — пень ёлкі.

Злучнік — сват.

Ляскотка — балбатлівая жанчына.

Масажыст — цяжкаатлет.

П’яўка — дэгустатар напояў.

Сыраежка — аматар сыроў.

Ударнік — баксёр.

Ядловец — лавец ядавітых змей. 

Міхал ШУЛЬГА,

Буда-Кашалёўскі раён,
г. п. Уваравічы.

Варона — няўмелая паварыха.
Гадзіннік — муж змяі.
Графін — грамадзянін Фінляндыі.
Застольнік — жаданы госць. 
Летуценнік — ляжыць летам у цяньку.Малаток — малое напружанне.
Падаконнік — закаханы юнак.
Ракетка — жонка рака.
Хахаль — мужчына-жартаўнік.
Ціскач — танометр.

Яўген ЖАМОЙДЗІН,
Мінскі раён,

 г. п. Мачулішчы.

Ліст са спартыўнага лагера: «Дарагія бацькі, 
я жыву добра. Учора ў нас былі спаборніцтвы 
па боксе. Зубную шчотку, пасту і іншыя непатрэбныя 
рэчы высылаю дадому...» 

Заканчэннне. 
Пачатак у № 3, 4 за 2014 год.

9. Клёва

Крочаць Вася з Васілінкай
Утравелаю сцяжынкай.

Палюбілі вельмі змалку
Захапляльную рыбалку.

Раптам бачаць: ля ракі
Рыбу ловяць рыбакі.

Вася вуду дастае
І закідвае яе.

Хлопчык цягне карася, 
Што цяжэй за парася.

Гнецца вуда Васілёва,
А сяброўка рада: «Клёва!..»

10. Мушкецёр

Вася бачыў толькі ўчора
Фільм пра смелых мушкецёраў.

А сягоння са стараннем 
Ён заняўся фехтаваннем.

З кожным выпадам і ўзмахам
Асалоду дорыць шпага.

Бачыць Вася: на гародзе
Пудзіла па градах ходзіць.

Вася наляцеў з адвагай
І працяў пачвару шпагай.

Хваляць дзеці: «Ты — акцёр,
Як сапраўдны мушкецёр!»

11. Накаўт
Кожны дзень упарты Вася
У спортзале завіхаўся.

Паступова стаў баксёрам,
Выйсці ўжо на рынг не сорам.

На фінальным паядынку
Вася ўбачыў Васілінку.

Падтрымаць прыйшла сяброўка,
Важны бой — не трэніроўка.

Вася біў, трымаў удары,
Аб сваёй удачы марыў.

Як сапернік ні стараўся,
Перамог накаўтам Вася.

12. Біятлон 
бярэ ў палон

Від спорту, што бярэ ў палон
Усіх зімою, — біятлон.

На агнявыя рубяжы
Хутчэй за вецер прыбяжы.

Замест вінтоўкі — стрэлы, лук.
Упарта цэліцца сябрук.

Крычаць балельшчыкі: «Васіль!..»
А Васю чуецца «асіль».

Усе мішэні — напавал.
Жаданы фініш, як прывал.

Прайшоў дзіцячы біятлон,
Сягоння Вася — чэмпіён.

Янка ГАЛУБОВІЧ

На выхадныя Аленка паехала з бацькамі ў вёс-
ку, у госці да сваёй бабулі Матруны.

Пагасціла два дні і дамоў вярнулася, у горад. 
Але не адна. У адным кошычку сабачку прывез-

ла. Маленькага, пацешнага такога. Сам чорненькі, 
вушы тырчком стаяць, пярэднія лапкі белыя, а на 
шыі — жоўты пасачак.

У другі кошычак бабуля расаду маргарытак па-
клала. 

Наліла Аленка ў сподачак малака, сабачку па-
карміла, а потым пад акном сваёй спальні пачала 
для маргарытак градку капаць. І калі сонца за дамы 
скацілася, маргарыткі пасадзіла. Затым прынесла 
з кухні вядзерца вады і паліла іх.

Раніцою Аленка прачнулася і адразу паглядзела 
ў акно: як там кветкі?

Дзень выдаўся спякотны. Усё жывое хавалася 
ў цянёк. А пасля абеду белыя пялёсткі маргарытак 

Уладзімір МАЗГО

Сад і агарод Закрэслі словы, што схаваліся ў квадраце 
з літарамі. Лінія праводзіцца ў любы бок па 
прамой ці пад прамым вуглом, але не можа 
перасякаць іншыя лініі.

Вішня ЯблыкБульба

Перац

Боб

Груша

Сліва

Цыбуля

Маліна
Часнок

Агурок

Кабачок Гарох

Морква

Бурак

Алыча

Памідор

Капуста

завялі і крыху пацямнелі. У дзяўчынкі ад жалю 
нават слёзкі на вачах бліснулі. Кінулася хутчэй 
да маці.

— Маргарыткі мае расці не хочуць, завя-
лі, — збянтэжана прамовіла Аленка, выціраю-
чы слёзы.

— Вечарам дожджык павінен пайсці, дачушка, — 
супакоіла маці. — Бачыш, як прыпарвае? Ажывуць 
твае маргарыткі, не хвалюйся. 

Аленка павесялела. На яе тварыку паказалася 
ўсмешка.

— Тады буду чакаць дожджыка. А пакуль сама 
палью маргарыткі.

— Добра, дачушка…

Пад вечар і сапраўды па небе паплылі шэрыя 
хмаркі. Дзесьці далёка загрукацеў гром. Заскакалі 
вогненна-чырвоныя бліскаўкі. Аленка чакала-чакала 
дожджыку, ды і заснула.

А дожджык пайшоў. Спачатку нясмелы, рэдзень-
кі. Потым пагусцеў, паліў як з рэшата.

Раніцою прачнулася дзяўчынка, глядзіць, а на два-
ры лужынкі стаяць, сонейка прыветліва ўсміхаецца. 
Прыбегла да градкі і не пазнала маргарытак.

Сцяблінкі з зялёнымі лісцікамі выцягнуліся ўгору, 
да сонца, а пялёсткі на іх — свежыя, бялюсенькія.

— Мама! — гукнула весела Аленка. — Ноччу дож-
джык ішоў. Залаты. Ён мае маргарыткі ажывіў.

г. Маладзечна.

«Графічныя» 
прыказкі

Вядома, што ўсе праграмісты думаюць свое-
асабліва. Але ім, як і гуманітарыям, часам хочацца 
заняцца творчасцю.

У якасці доказу прапануем падборку незвычай-
ных табліц. Калі над імі добра падумаць, яны пе-
ратвараюцца ў прыказкі і прымаўкі.

Паспрабуеце разгадаць?

— Мне здаецца, нашаму кату не вельмі падаба-
ецца новы корм...

— Які інтрыган! Запэўнівае мяне, што канапу 
падрапала канарэйка.

— Ніяк не разумею, чаму на вуліцу вышпурнулі мяне, 
калі блыху знайшлі на дыване?!

— Вядома, яна засмуцілася, 
ты сапсаваў кетчупам адбіўную.

1.

3.

2.

Адказы:

1. Хрэн за рэдзьку не саладзейшы. 2. Гусь свін-
ні не таварыш. 3. Хацелі, як лепш, а атрымалася, 
як заўжды. 4. Цішэй едзеш — далей будзеш. 5. Баба 
з воза — кабыле лягчэй.

Мы пісалі, 
мы пісалі...

4.

5.

Працуем ноччу

Беласнежкам 
уваход вольны

Папугай нібы
папярэджвае

Адказы на крыжаванку 
«Ход канём» (стар. 24):

Па гарызанталі: 2. Каток. 6. Раса. 7. Акот. 8. Конічак. 
9. Пшаніца. 12. Кроў. 13. Трыножнік. 14. Хлеб. 15. Зубы. 
17. Ігра. 19. Гнеды. 20. Жытка. 21. Сані. 22. Баба. 
24. Косю. 25. Калясачка. 29. Коні. 30. Кілбаса. 31. Эмбры-
ён. 33. Ёлка. 34. Зяць. 35. Жонка.

Па вертыкалі: 1. Саліст. 2. Камары. 3. Тры. 4. Кар-
шун. 5. Коннік. 10. Прыз. 11. Сена. 16. Будан. 18. Грыва. 
21. Слон. 23. Адна. 25. Кабыла. 26. Лістаж. 27. Чуміза. 
28. Аброць. 32. Пан.

Падпісана да друку 12.05.2014
Фармат 60х84 1/

8
. Афсетны друк.

Папера афсетная. Ум. друк. арк. 2,79.
Ул.-выд. арк. 3,57. Тыраж 1713 экз.
Заказ 1266.

Кошт нумара ў розніцу 16 800 руб.
Рэспубліканскае ўнітарнае 
прадпрыемства «Выдавецтва
«Беларускі Дом друку». 
220013, Мінск, 
праспект Незалежнасці, 79. 
ЛП № 02330/106.

© «Вожык», 2014

Па гарызанталі:

2. «Ну, такі … харошы,\\ Як дра-
пянка за тры грошы» (з вер-
ша Я. Коласа «Савось-рас-
пуснік»). 6. Юр’ева … — не 
трэба каням аўса (прыказка). 
7. Роды авечкі, казы, кошкі. 
8. «Прыехала Каляда на белым 
кані,\\ Яе … — ясен месячык» 
(з каляднай песні). 9. На ран-
няй ралліцы родзіць жыта і … 
(прыказка). 12. ... з малаком. 
13. Столік на трох ножках, на 
якім запальваўся свяшчэнны 
агонь. 14. Быў конь, ды з’ез-
джаны, быў …, ды з’едзены 
(прыказка). 15. Жартаваў воўк 
з канём, ды ў жмені … панёс 
(прыказка). 17. Тайныя заду-
мы, інтрыгі. 19. «Супыніўся … 
пад вярбой густой,\\ Цалаваў 
Алёну Янка над вадой» (з пес-
ні «Ручнікі» на словы В. Вярбы). 
20. … — не конь, пугаю не адсцяба-
еш (прыказка). 21. «Цягнецца каняжка,\\ 
... — за канём» (з верша Я. Купалы «Зімовая 
ноч»). 22. «Пад узгорак або ў гразь\\ Конь на-
сілу возьме.\\ Стала … памагаць,\\ Седзячы на 
возе» (з байкі К. Крапівы «Дзед і баба»). 24. «… мой, 
вараны ці сівы,\\ Празвіні, як раней, капытамі» (з верша 
В. Гардзея «Навагодняя паштоўка землякам»). 25. «Ёсць 
у мяне …\\ І вараны конь —\\ А мы сядзем і паедзем\\ 
Ды у цешчын двор» (з беларускай народнай песні «Зай-
шло сонца за аконца»). 29. «У белай пене праносяцца 
…» (з верша М. Багдановіча «Пагоня»). 30. У каго ро-
дзіць капуста, у таго і … тлуста (прыказка). 31. Зародак 
чалавека ці жывёлы. 33. Хвойнае «навагодняе» дрэва. 
34. Дзе … паганы, там цешчу запрагаюць у сані (прыказ-
ка). 35. Сварлівая … горш, чым каню хамут (прыказка).

Па вертыкалі: 

1. Артыст, які выконвае сольную партыю. 2. «А ў май-
го мілёначка\\ Худая кабылёначка.\\ Не даехаў да гары,\\ 

Кабылу з’елі …» (прыпеўка). 3. «Чорныя конікі\\ Па 
полі хадзілі.\\ Маладога хлопца\\ ... дзеўкі любілі» (з бела-
рускай народнай песні «Чыя там пшаніца?»). 4. Драпежная 
птушка. 5. Верхавы, кавалерыст. 10. Узнагарода перамож-
цу ў спаборніцтвах. 11. І конь сыты, і … цэлае (прыказка). 
16. Верх, пакрыццё павозкі. 18. Хвост ды … — глядзець 
міла, а ў гразі хоць сам вязі (прыказка). 21. Шахмат-
ная фігура. 23. «Ой, дзеўкі, бяда:\\ За каго я выйшла!\\ 
Ні каровы, ні каня —\\ ... чупрына пышна» (прыпеўка). 
25. Байка без канца, што … без хваста (прыказка). 
26. Аб’ём кнігі, брашуры ў аркушах. 27. Расліна, падоб-
ная на проса. 28. Прадмет вупражы, які надзяецца каню 
на галаву. 32. Хто з грашыма — той і … (прыказка).

Склаў Лявон ЦЕЛЕШ,
г. Дзяржынск.

